
高一睇望翬飛切雲衢其上何所儲千載聖賢書其下何

所爲衣冠講唐虞國家久興學側佇登俊儒願此閣下人

勉哉惜居諸○又令內閣考選在外庶官有文學者六十

餘人擇其優者知縣孔友諒進士胡端禎廖莊宋璉敎諭

黃純徐惟超訓導婁升七　人上令改進士爲庶吉士與

知縣敎官俱歷事六科以備用○廵撫南直𨽾侍郎周忱

奏定濟農倉之法

　〈按南畿諸郡蘇州田稅最重而松江常州次之貧民輸官及耕作多舉債于富家而倍納其息至于傾家產鬻〉

　〈子女不足以償于是民益逃亡而租賦亦𧇊忱至問民疾苦深以爲憂思所以濟之壬子秋諸郡歲稔會　朝〉

　〈廷命下許以官鈔平糴且勸偕儲積以待賑忱乃與蘇州知府況鍾松江知府趙豫常州知府莫愚協謀而力〉

　〈行之蘇州得米三十萬石松江常州有差分貯于各倉名其倉曰濟農是年夏江南旱蘇松飢民凡三百餘萬〉

　〈口盡發猶不足以贍忱乃復思廣爲之備先是各府秋粮當輸者糧長里胥多厚取于民而不卽輸官遽負者〉

　〈累歲忱欲盡革其弊乃立法于水次置塲擇人總收而發運焉細民徑自送塲不人里胥之手視營所納減三〉

　〈之一又三府當運粮一百萬石貯南京倉以給北京軍職月俸計其耗費每用六斗致一石忱與鍾等謀曰彼〉

　〈能于南京受俸獨不可受于此乎若來此給之旣免勞民且省費六十萬石以人濟慶倉農無患矣鍾等皆曰〉

　〈善遂請于朝從之而蘇州得米四十餘萬石益以各塲儲積之嬴及前平糴所儲凡六十餘萬有奇松常二郡〉

　〈次之忱曰是不獨濟農兄邏輸有欠失者亦于此給借賠納秋成如數還官若民夫修圩岸濬河道有乏食者〉

　〈計口給之如是則免舉債以利兼幷之豪農民無失所者田畆治賦稅足矣是冬朝京師具以聞　朝廷皆從〉

　〈之子是令諸縣各廣濟農食貯焉擇慈官之廉公有威與民之賢者掌其籍司其出納每復墀薦之際子中下〉

　〈二等户內騐其種田多寡每家給與二石一齊給之秋成抵斗還官凡其條約皆忱親爲規畫俾之遵守明年〉

--

　〈江南又大旱令諸郡大發濟農米以賑貸而民不知飷〉

十月平江伯陳瑄卒謚恭襄開漕渠而罷海運至今賴之

　〈瑄合肥人以指揮程都督僉事總舟師江上靖難兵至江北以迎濟封伯永樂初董北京海漕百萬建倉尹兒〉

　〈灣城天津衛藉兵萬人戍守箓淮楊捍海堤八百里尋罷海運濬會通河南北餉道疏淸江浦以避淮險設儀〉

　〈眞瓜洲㶚鑿徐州呂梁洪築力陽南旺湖堤開白塔河通江築高郵湖堤自淮至臨淸建閘四十七建徐淮臨〉

　〈通倉以便轉輸置舍卒導舟設井樹以便行者總理周密善任使均勞逸秋毫不取于下故能倡此永利公殁〉

　〈楊淸江浦然漕渠旁往往有之〉

十一月修理南京宮殿○賜朝鮮國王李祹五經四書大

全諸書○命左副總兵右軍都督僉事王瑜督理漕運鎮

守淮安先是裏河民運民率雇舟又經年往復多失農業

周忱始與平江伯議奏民舟至淮安或瓜洲水次補給脚

價兌與江北衛所衛所漕者出給通關還繳軍民兩益至

是參將吳亮言浙江江西湖廣江南船各回附近水次領

兌南京江北船于瓜淮領兌其淮徐臨德諸倉仍支運十

分之四浙江蘇松等船各本司府地方領兌不盡者仍于

瓜淮交兌其北邊一帶如河南彰德府天　　灘山東濟南

州縣千濟寧其餘水次傚此是爲兌運

十二月太子太師户部尙書致仕郭資贈湯陰伯謚忠襄

官其子佑户部主事公有守城功受眷三朝屢登八座衣

食僅充幾不能葬

